პროექტი
საქართველოს მთავრობის
დადგენილება N
  
2018 წლის                                             ქ. თბილისი

                       	 
„სამედიცინო დაწესებულებათა რეაბილიტაციისა და აღჭურვის 2018 წლის სახელმწიფო პროგრამის დამტკიცების შესახებ”  საქართველოს მთავრობის 2017 წლის 28 დეკემბრის N581 დადგენილებაში ცვლილების შეტანის თაობაზე


	მუხლი 1. „ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, „სამედიცინო დაწესებულებათა რეაბილიტაციისა და აღჭურვის  2018 წლის სახელმწიფო პროგრამის დამტკიცების შესახებ“ საქართველოს მთავრობის 2017 წლის 28 დეკემბრის N581 დადგენილებაში (www.matsne.gov.ge, 29/12/2017, 470230000.10.003.020291) შეტანილ იქნეს ცვლილება და დადგენილებით დამტკიცებული  პროგრამის:
1. მე-2 მუხლის „ა“ ქვეპუნქტი ჩამოყალიბდეს შემდეგი რედაქციით:
„ა) ზუგდიდის მუნიციპალიტეტის სოფელ რუხში მრავალპროფილიანი საუნივერსიტეტო კლინიკის: 
ა.ა) სამშენებლო სამუშაოების განხორციელება (ნაწილობრივი დაფინანსება); 
ა.ბ)სარეზერვო გარე ელექტრომომარაგების განაცხადის საფასურის გადასახადი.“.
2. მე-2 მუხლს „თ“ ქვეპუნქტის შემდეგ დაემატოს „ი“ და „კ“ ქვეპუნქტები შემდეგი რედაქციით:
„ი) ახმეტის მუნიციპალიტეტის სოფელ დუისში გადაუდებელი სამედიცინო დახმარების ცენტრის (EMERGENCY) კომუნალური მომსახურების ხარჯები“;
„კ) საქართველოს ზოგიერთ მუნიციპალიტეტში (სენაკი, ხაშური, წყალტუბო,ზუგდიდი, თეთრიწყარო, ჩოხატაური, ხონი, თერჯოლა, ახალციხე, წალენჯიხა, დუშეთი) სამედიცინო დაწესებულებებისათვის სამედიცინო აპარატურის/მოწყობილობების შესყიდვა.“.
3. მე- 3 მუხლის პირველი პუნქტი ჩამოყალიბდეს შემდეგი რედაქციით:
„1. ამ პროგრამის მე-2 მუხლის „დ“, „ე“, „ვ“, „ზ“, „თ“ და „კ“ ქვეპუნქტებით გათვალისწინებული ღონისძიებების შესყიდვა განხორციელდეს „სახელმწიფო შესყიდვების შესახებ“ საქართველოს კანონის შესაბამისად.“.

4. მე-5 მუხლი ჩამოყალიბდეს შემდეგი რედაქციით:

„მუხლი 5. პროგრამის ბიუჯეტი 
პროგრამის ბიუჯეტი კომპონენტების მიხედვით განისაზღვროს 7 322.3 ათასი ლარით: 

	№
	კომპონენტის დასახელება
	ღირებულება (ათასი ლარი)

	1 
	ზუგდიდის მუნიციპალიტეტის სოფელ რუხში მრავალპროფილიანი საუნივერსიტეტო კლინიკის: 
	5 502.5

	
	1.1.სამშენებლო სამუშაოების განხორციელება (ნაწილობრივი დაფინანსება)
	5 500.0

	
	1.2. სარეზერვო გარე ელექტრომომარაგების განაცხადის საფასურის გადასახადი
	2.5

	2 
	სს „ინფექციური პათოლოგიის, შიდსისა და კლინიკური იმუნოლოგიის სამეცნიერო-პრაქტიკული ცენტრის“ ფუნქციონირების უწყვეტობის უზრუნველსაყოფად, საიჯარო  გადასახადის  გადახდა 
	430.0

	3 
	[bookmark: _GoBack]პროგრამის ადმინისტრირება 
	48.0

	4 
	საქართველოს შინაგან საქმეთა სამინისტროს  საჭიროებისთვის გარდაბნის მუნიციპალიტეტის სოფელ კრწანისში (იაღლუჯი) გადაუდებელი სამედიცინო დახმარების პუნქტისათვის სამედიცინო მოწყობილობების  შესყიდვა 
	41.5

	5 
	საქართველოს დაზვერვის სამსახურისათვის  სამედიცინო  მოწყობილობების შესყიდვა 
	11.8

	6 
	შპს „რეგიონული ჯანდაცვის ცენტრის“ მართვაში არსებული ლანჩხუთის სამედიცინო დაწესებულების ფუნქციონირებისათვის საჭირო  რენტგენოგრაფიული სისტემის შესყიდვა 
	199.0

	7 
	სსიპ – საგანგებო სიტუაციების კოორდინაციისა და გადაუდებელი დახმარების ცენტრის ფუნქციონირებისათვის: 
	622.0

	
	7.1. 52 ადმინისტრაციულ-ტერიტორიულ ქვედანაყოფში ახალი ოფისების აღჭურვა ავეჯით, საოჯახო ტექნიკითა და ინვენტარით
	510.0

	
	7.2. სპეციალიზებული ფორმის (ფეხსაცმლის) შესყიდვა
	112.0

	8
	საინჟინრო სამუშაოები
	2.0

	9
	ახმეტის მუნიციპალიტეტის სოფელ დუისში გადაუდებელი სამედიცინო დახმარების ცენტრის (EMERGENCY) კომუნალური მომსახურების ხარჯები
	1.5

	10
	საქართველოს ზოგიერთ მუნიციპალიტეტში (სენაკი, ხაშური, წყალტუბო,ზუგდიდი, თეთრიწყარო, ჩოხატაური, ხონი, თერჯოლა, ახალციხე, წალენჯიხა, დუშეთი) სამედიცინო დაწესებულებებისათვის სამედიცინო აპარატურის/მოწყობილობების შესყიდვა
	464.0

	 
	სულ: 
	7 322.3


.”.

პრემიერ-მინისტრი                      		      	           მამუკა ბახტაძე

განმარტებითი ბარათი

„სამედიცინო დაწესებულებათა რეაბილიტაციისა და აღჭურვის 2018 წლის სახელმწიფო პროგრამის დამტკიცების შესახებ“ საქართველოს მთავრობის 2017 წლის 28 დეკემბრის N581 დადგენილებაში ცვლილების შეტანის თაობაზე“

საქართველოს მთავრობის დადგენილების პროექტზე:

1. ინფორმაცია სამართლებრივი აქტის პროექტის შესახებ

დადგენილების პროექტში ცვლილების შეტანა განპირობებულია შემდეგი გარემოებით:
სოფლად ამბულატორიული სერვისების ხარისხის გაუმჯობესების მიზნით, საქართველოს ზოგიერთ მუნიციპალიტეტში (სენაკი, ხაშური, წყალტუბო,ზუგდიდი, თეთრიწყარო, ჩოხატაური, ხონი, თერჯოლა, ახალციხე, წალენჯიხა, დუშეთი) სოფლის ექიმებისათვის საჭიროა შეძენილ იქნეს სამედიცინო აპარატურა/მოწყობილობები: 19 სტანდარტული ამბულატორიული აღჭურვილობის კომპლექტი, 3 პორტატული ექოსკოპიის აპარატი, სამ არხიანი ელექტროკარდიოგრაფი, პორტატული რენტგენის აპარატი, ავტოკლავი, ბიოქიმიური, ჰემატოლოგიური და შარდის ანალიზატორი, ცენტრიფუგა, მჟავა ტუტოვანის ანალიზისთვის აისტატი ტესტებით, სისხლის სწრაფი ანალიზატორი და სისხლის ანალიზისთვის საჭირო ლაბოლატორიული დანიშნულების საგნები და სხვა. ზემოთ ჩამოთვლილი აპარატურა/მოწყობილობები დაეხმარება სამედიცინო პერსონალს უფრო ზუსტად განსაზღვროს პაციენტის დიაგნოზი და შეამციროს დიაგნოსტიკასთან დაკავშირებული რეფერალები რეგიონსა და თბილისში. მით უფრო, რომ ზოგიერთი მუნიციპალიტეტი განეკუთვნება მაღალმთიან და საზღვრის პირა რაიონს. წარმოდგენილ პროექტში სამედიცინო აპარატურის/მოწყობილობების შესყიდვის მიზნით გათვალისწინებულია სავარაუდო ღირებულება 464.0 ათასი ლარი. შესყიდვები განხორციელდება „სახელმწიფო შესყიდვების შესახებ" საქართველოს კანონის შესაბამისად.
ასევე, ზუგდიდის მუნიციპალიტეტის სოფელ რუხში მრავალპროფილიანი საუნივერსიტეტო კლინიკის სამშენებლო სამუშაოებისათვის საჭიროა განხორციელდეს ობიექტის სარეზერვო გარე ელექტრო მომარაგება. ელექტრომომარაგების განაცხადის განხილვის საფასური შეადგენს 2500 ლარს ს/ს ენერგო-პრო ჯორჯიას ინფორმაციით და თანხის გადახდა უნდა განხორციელდეს „ქსელის წესების“ დამტკიცების შესახებ“ საქართველოს ენერგეტიკისა და წყალმომარაგების მარეგულირებელი ეროვნული კომისიის  2014 წლის 17 აპრილის N10 დადგენილებით. წარმოდგენილ პროექტში აღნიშნულის მიზნით გათვალისწინებულია 2.5 ათასი ლარი.
ასევე, ახმეტის მუნიციპალიტეტის სოფელ დუისში დასრულდა გადაუდებელი სამედიცინო დახმარების ცენტრის (EMERGENCY) სამშენებლო-სარემონტო სამუშაოები. ამ ეტაპზე მიმდინარეობს მისი აღჭურვა. ცენტრის კომუნალური ხარჯებისათვის პროგრამაში გათვალისწინებულია 1.5 ათასი ლარი.



ზემოაღნიშნული ღონისძიებების განსახორციელებლად „სამედიცინო დაწესებულებათა რეაბილიტაციისა და აღჭურვის 2018 წლის სახელმწიფო პროგრამის დამტკიცების შესახებ“ საქართველოს მთავრობის 2017 წლის 28 დეკემბრის N581 დადგენილებით გათვალისწინებული პროგრამის ბიუჯეტი შეადგენს 7 322.3 ათას ლარს.  
2. პროექტის მიღებით გამოწვეული საფინანსო-ეკონომიკური შედეგების გაანგარიშება
პროექტით წარმოდგენილი ღონისძიებების დაფინანსება განხორციელდება „საქართველოს 2018 წლის სახელმწიფო ბიუჯეტის შესახებ“ საქართველოს კანონით „სამედიცინო დაწესებულებათა რეაბილიტაცია და აღჭურვა“ პროგრამისათვის  (პროგრამული კოდი 35 04)  გამოყოფილი ასიგნებების ფარგლებში.

3.  პროექტის მოსალოდნელი შედეგები
 სამედიცინო დაწესებულებების მიერ შესაბამისი სერვისების შეუფერხებელი მიწოდების უზრუნველყოფა. 

4. პროექტის განხორციელების ვადები
პროექტით გათვალისწინებული ღონისძიებები განხორციელდება 2018 წლის განმავლობაში.

5. პროექტის ავტორი და წარმდგენი
პროექტის ავტორი და წარმდგენია საქართველოს შრომის, ჯანმრთელობისა და სოციალური დაცვის სამინისტრო.



